
1 Presbyterian Hindi Bible School-in Graduation day an hmang
June 16, 2023 (Zirtawpni) chawhnu dar 2:00 khan Presbyterian Hindi Bible School (PHBS) chuan
Bawngkawn Kohhran Hall-ah Graduation Day vawi 70-na an hmang.
Inkhawm hi Rev. Zochhuanmawia, Principal-in a kaihruai a, inlawmna leh inhmelhriattirna a nei
nghal a, Upa Lal\hahluna Ralte, Synod Mission Board Coordinator-in zirlai ti \hate hnenah Certificate
a hlan a, Rev. R. Lalhmingsanga, Synod Mission Board Secretary-in thuchah sawiin zirlaite Pathian
hnenah a hlan a. Synod Mission Choir leh Aizawl West II Masihi Sangati Area Choir te an zai bawk.
Upa R. Zodingliana, BEC Member-in zirlai chhuakte \awng\aisakna hun a hmang a, Pu Lalvena
Hnamte-in lawmthu sawiin Rev. P.C. Rohliran malsawmnain inkhawm a \in a ni.
Presbyterian Hindi Bible School, Bawngkawn, Aizawl hi Mizoram Synod Mission Board chhunga
hnam dang ring tharte rinna kawnga tihnghehna tura din a ni a. August 24, 1990 khan hawn a ni a,
September 15, 1990-ah zirlai mi 20 nen class \an a ni. Hun kal zelah Synod chuan India ram hmun
hrang hrangah Mission Field a hawng ta zel a; chuvangin, State hrang hrang leh ram pawn - Nepal leh
Bhutan a\angte pawhin zirlai an lo kal \hin a. A din \an kum 1990 a\anga thla thum course ni \hin kha
kum 1998 a\angin thla ruk course-a tihsei a ni a, kum khatah batch hnih neih \hin a ni.
Kum 2009 a\angin Synod rel angin Certificate of Theology (C.Th.)-ah upgrade a ni a, a din tirh a\anga
batch 70-na thleng hian zirlai 1787 (mipa 1375 leh hmeichhia 412) an awm tawh a, tun \umah hian zirlai
24-in \ha takin an zir chhuak a ni.

1 Kristian Naupang chanchinbu buatsaih, Ram pum huapa thu inziahsiak result puan a ni
June 16, 2023 (Zirtawpni) zan khan Kristian Naupang chanchinbu puala 'Ram pum huapa thu inziahsiak'
result puanna leh lawmman semna, Synfo Studio-ah neih a ni a, Hruaina Eng TV channel leh Synod
Information Youtube channel-ah te live-a tihchhuah a ni. He thu inziahsiak hi Synod Literature &
Publication Board (SL&PB) hnuaia Kristian Naupang chanchinbu enkawltute buatsaih a ni.
Thu inziahsiak hi hlawm hniha \hen a ni a, hlawm khatna Beginner-Junior Department-ah mi 76-in an
thuziak an theh lut a, hlawm hnihna Intermediate-Senior Department-ah mi 192-in an thuziak an theh lut
bawk. Heng a\ang hian a ti \ha zual pakhatna a\anga pathumna hnenah pawisa leh thuziak hlan a ni a.
Lawmman la pha lo, a ti \ha zual, a tê lamah mi panga leh a lian lamah mi 6 hnenah Consolation Prize
` 500/- leh thuziak hlan a ni bawk.
Lawmman hi a tê lamah pakhatna ` 5000/-, pahnihna ` 3000/- leh pathumna ` 2000/- a ni a, a lian
lamah pakhatna ` 7000/-, pahnihna ` 5000/- leh pathumna ` 3000/- a ni.
Lawmman pakhatna a\anga pathumna latute chu:
Beginner-Junior Department

Pakhatna - K. Zodinsangi, Primary Dept., Ruallung Kohhran
Pahnihna - Phillip H.K. Lalropuia, Junior Dept., Aizawl Kohhran
Pathumna - Malsawmfeli, Junior Dept., Falkawn, Rawpuichhip

Intermediate-Senior Department
Pakhatna - K. Lalduhawma, Intermediate Department, Armed Veng North Kohhran
Pahnihna - H.T. Lalrintlingi, Senior Department, Nursery Veng Kohhran leh

  Vanthangpuia, Senior Department, Zemabawk North Kohhran
Pathumna - R.L. Malsawmkimi, Senior Department, ITI Vengchhak Kohhran leh

  Malsawmsangi, Senior Department, Vaivakawn Kohhran te an ni.
He intihsiakna hi naupang leh tleirawlten thuziak leh chhiar kawngah te, Mizo \awng ziah danah te hma
an sawn phah beisei avanga buatsaih a ni.

1 Revival
June 2-4, 9-11 leh 15-18, 2023 chhung khan Aizawl khawpui chhung leh a chheh velah Operation
Nehemia neiin Revival Speaker-te an chhuak a, mi 1750 chuang hnenah rawngbawlna an nei.

1 Presbyterian English School (PES) hnuaia HSLC result \ha lawmna neih a ni
June 21, 2023 (Nilaini) chawhnu dar 1:00 khan Presbyterian English School (PES) hnuaia HSLC result
\ha lawmna, J.M. Lloyd Hall, Synod Office-ah neih a ni.
Programme hi Rev. R. Lalchangliana, Education Board member-in a kaihruai a, Pu C. Lalrinliana,
Supervisor of Schools-in inhmelhriattirna leh report a pe a ni. Synod Moderator Rev. Dr. C.
Chawnghminglianan thu sawiin school ti \hate hnenah lawmman a sem a, Rev. Dr. K. Lallawmzuala,
Executive Secretary i/c Education-in thu sawiin mimal ti \hate hnenah lawmman a sem bawk. Luangmual
Presbyterian English School-ten PES Theme Song an sa a, Nl. H. Lalremruati (Maruati) a zai bawk.
Pi Zirkungi Chhakchhuak, Synod Education Board Secretary-in lawmthu sawina hun a hmang a,
Upa Dr. Laithanzauva, Synod Education Board Member-in malsawmnain hun a khar a ni.
Zirlai ti \hate chawimawina hunah hian Distinction-a pass mi 73-te chu lawmpuina ` 10,000/- leh
Citation hlan an ni. PES zirlai zinga HSLC result-a Top 3-te tan ` 10,000/- bakah Special Award siam
a ni a, pakhatna ` 6,000/-, pahnihna ` 5,000/-, pathumna ` 4,000/- te a ni. Lawmman dawngtute chu :
1. Lalngaihawmi D/o Lalhmingthara, Darlawn PES
2. Lalnunpuii D/o Lalremruatkima (L), Keifang PES leh

C. Lalhriatchhungi D/o C. Lallianzuala, Republic PES
3. C. Lalawmpuia S/o Jenny Sangmawii, Muallungthu PES leh

Lalchhanhima S/o K. Lalawmpuia, Luangmual PES
Heng bakah hian school ti \ha pathumte hnenah hetiang hian lawmman pek a ni:

Pakhatna - Computer, Printer leh ` 6,000/-
Pahnihna - Computer leh ` 6,000/-
Pathumna - Computer leh ` 3,000/-

Tin, pass kim vek school zawng zawng hnenah ` 10,000/- \heuh Consolation Prize pek an ni bawk.
Tun dinhmunah Presbyterian English School (PES) hnuaiah hian school 160 an awm mek a, chung
zinga school 35 chuan HSLC candidate an nei a. Exam beitu zawng zawng hi zirlai 824 niin 735-in an
pass a. Distinction-ah 73, First Division-ah 273, Second Division-ah 288, Third Division-ah 103 an ni
a, a pumpui Pass Percentage hi 89.20% a ni.

1 Synod Mission Board
w Lucknow Mission Field
June 18, 2023 (Pathianni) khan member thar pathum an awm belh.
w Jharkhand Mission Field
June 16, 2023 (Zirtawpni) khan member thar pathum an awm belh a, June 18, 2023 (Pathianni) khan
member thar pakua an awm belh a, Roman Catholic a\angin member pakhat kan kohhranah a rawn
inpe bawk.
w Assam Mission Field
June 18, 2023 (Pathianni) khan member thar pakhat a awm belh.
w Masihi Sangati
Durtlang Masihi Sangati rawngbawlnaah member thar mi 60 an awm belh.
w Ramthar Campaign
June 24-25, 2023 chhung hian Bungtlang Bialah Ramthar Campaign-in turin Rev. R. Lalhmingsanga,
Mission Board Secretary a kal ang.

1 Worship
w June 22, 2023 (Ningani) hian Leng Kohhranah Solfa Training neihpuiin Pu H. Lalrinmawia, Senior
Music Instructor leh Tv. Alex Lalhmunhluna, Keyboardist te an kal.
w June 24-25, 2023 chhung hian Khawzawl Venglai Bialah Lay Leaders Training neihpui turin
Rev. F. Lalhmingthanga leh Rev. Lalsangmuana te an kal ang.

1 Campus Ministry
June 22, 2023 (Ningani) hian Ngopaah Campus Ministry programme-in Rev. H.L. Thianghlima, Director;
Tv. Lalrinchhana, Counsellor; Upa Lalnunsiama Khalthang, Resource Person leh Nl. Lalrinmawii,
zaithiam te an kal.

1 Trust
June 22-23, 2023 chhung hian Pastor quarters sak \hat tur leh chei \hat ngaite enpuiin Kelkang,
Champhai Vengthlang, Kawlkulh, Saitual leh Sihfaah te Pu Lalramenga Royte, J.E. a kal.

1 Kohhran Hmeichhia
June 24-25, 2023 chhung hian Chawngte ‘L’ Bialah Kristian Chhungkaw Campaign nei turin Committee
member-te, Pi R. Lalnuntluangi, Pi Tlangthanpari leh Pi Laltlanthangi te an kal ang.

1 MSSU
June 24, 2023 (Inrinni) hian Sunday School Zirtirtu training neihpui turin Trainer-te hetiang hian an
chhuak ang:
Sairang Dinthar Bial - Upa Lalthanchhunga

Upa S. Kapzathanga
Champhai Vengthlang Bial - Upa K. Vanlalnghaka

Upa Lalrinawma Ralte
Upa Lalchuailova

Upper Republic Kohhran - Upa K. Zoremsanga
Upa F. Lalenghluna
Upa Saihmingthanga Sailo

1 Finance
June 24-25, 2023 chhung hian Vaphai Bialah Finance Campaign leh Accounts Training neihpui turin
Rev. K. Lalhmuchhuaka, Rev. B. Sangthanga, Upa C. Lalbiakthanga leh Upa Lalrosanga Kawlni te an
kal ang.

1 Social Front
w June 24-25, 2023 chhung hian Political Education Campaign nei turin Campaigner-te hetiang hian
an chhuak ang:
Reiek Bial, Kanghmun Bial, Darlung Bial - Rev. Lalrinthara

Rev. Dr. H. Lalnunmawia
Upa D.P. Biakkhuma
Upa Dr. K.C. Vannghaka

Zawlnuam Bial, Kanhmun Bial - Rev. Vanlalawmpuia
Upa Dr. J. Lalmalsawma
Upa J. Lalsawmliana

East Phaileng Bial - Upa R. Zirrokunga
Upa C. Chawngthantluanga

Darlawn Bial - Rev. K. Lalrinmawia
Upa Lalhmachhuana
Upa Lalrammawia Ngente
Upa Ricky Lalrammawia

Kawlkulh Bial, Kawlkulh North Bial, - Dr. Robert S. Halliday
Hliappui Bial, Lungpho Bial Rev. H.S. Remmawia

Upa K. Roseia
Dr. Lalnunthara.

Biate Bial, Sialhawk Bial, Khawhai North Bial, - Rev. Vanlalrova Khiangte
Khawhai South Bial Rev. H. Lalrinmawia

Upa Dr. Lalrintluanga
Upa Dr. B. Lalrinsanga

Sialsuk Bial leh Aibawk Bial - Rev. Dr. Lawmsanga
Rev. Dr. Lalawmpuia Hauhnar
Upa Zohmangaiha
Upa Dr. Lalrochhuanga.

w June 24-25, 2023 chhung hian Zirna, Thianghlimna, Ram ngaw leh nungcha humhalh, Ruihhlo leh
Tui hna humhalh chungchanga Campaign nei turin Parvatui Kohhranah Upa H. Lalhmingmawia,
Coordinator leh Er. H. Duhkima, Dam Veng te an kal ang.

1 Prison Ministry
June 25, 2023 (Pathianni) zan hian Synod Prison Ministry hmalaknain Kohhran panga - Laipuitlang,
Tanhril, Zotlang, Kulikawn West leh Vaivakawn Vengthlang Kohhranah te Prison Ministry
Awareness Campaign nei turin Committee member-te an chhuak ang.

1 Synod Relief Fund
Tun hnaia harsatna hrang hrang tawkte hnenah Synod Relief Fund a\angin hetiang hian chhawmdawlna
pek a ni.
S.No Khua Pek chhan Chhungkaw zat Pek zat
1. Sesawng Damlo, Rualbanlo leh Harsa 5 ` 50,000/-
2. Hunthar Damlo 1 ` 10,000/-

Belh khawm ` 60,000/-

1 FM Zoawi - Aizawl & Lunglei : Hruaina Eng Radio Programme
June 23, 2023 (Zirtawpni) @ 7:30 p.m. :
Solo : Malsawmdawngzuali - Chawimawina,  Zaipawl : Chawnpui Bial Zaipawl - Thianghlim a ni,
Thusawi : Rev. Joseph Lalnunmawia - Bible Pathian thu,  Solo : Debbie Lalnunhlui - Lawmna tur
hlir,  Zaipawl : Kolasib Bial Zaipawl - Ka hmu ta e

1 Susamachar Prasaran Programme :
June 25, 2023 (Pathianni) 5:30 pm. :
Group/Choir/Solo : Aizawl South West - Prabo Tumor,  Group/Choir/Solo : Bungkawn Masihi
Sangati - Pyar ka sangar,  Sermon : Rev. David Lalramliana Ralte,  Group/Choir/Solo : Eli Varte
- Apne Hathon Se,  Group/Choir/Solo : Sumi Z. Kalita - Jisu Tumi hokti diya

1 Hruaina Eng TV Programme
22.6.2023 (Ningani) 8:30 pm : Zir bingna - Hun hnuhnung Thu - Sakawlh
23.6.2023 (Zirtawpni) 5:00 pm : Kristian Naupang Pual
24.6.2023 (Inrinni) 5:30 pm : Puitling Sunday School Zirlai

8:30 pm : Rimawi huang
25.6.2023 (Pathianni) 8:00 am : Weekly Round Up

5:30 pm : Su Samachar
26.6.2023 (Thawh\anni) 8:30 pm : Hruaina Eng Luang Chhuak
27.6.2023 (Thawhlehni) 8:30 pm : Nilai Zan thupui zir ho - Synod Social Front Committee

1 Moderator leh Executive Secretary-te Programme:
Rev. Dr. C. Chawnghmingliana : Moderator
June 23-26, 2023 Bangalore - Kohhran tlawh
June 27, 2023 Worship Executive Committee leh Central Kohhran Hmeichhe Committee
June 28, 2023 MKHC meeting leh Partnership Committee
June 29, 2023 Ramthar BEC leh Zirlai Viltu Programme
June 30, 2023 Nursery Veng Kohhran Biak In hawn

Rev. C. Zorammawia : Senior Executive Secretary
June 23-26, 2023 Bangalore - Kohhran tlawh
June 27, 2023 Revival Committee
June 28, 2023 MKHC leh Partnership committee

Rev. V.L. Luaia Hranleh : Executive Secretary
June 25, 2023 Chanmari West Hmarveng Kohhran
June 27, 2023 Central Kohhran Hmeichhe Committee
June 28-29, 2023 John Williams Hospital Committee, Lunglei

Rev. Dr. K. Lallawmzuala : Executive Secretary
June 24-25, 2023 Kawnpui Bial - Political Campaign
June 27, 2023 Worship Executive Committee leh Central K|P Committee
June 28, 2023 PES Principal Interview
June 29, 2023 Ramthar BEC leh Zirlai Viltu Programme

